
Pérmbledhje

Sovraniteti dhe vetévendosja jané dy norma bazé té sé drejtés ndérkombétare, té cilat shpeshheré bien
né kundérshtim me vetveten. Debati kryesor kétu éshté se cili parim e kufizon tjetrin dhe pérgjigjja
varet nga vlerésimi i secilit rast. Céshtja e Kosovés éshté njé shembull klasik i késaj dileme. Qg té dyja
palét, shqiptarét kosovaré dhe serbét, insistojné né té drejtat e tyre. Duke u bazuar, kryesisht, né
arsyen historike, té parét kérkojné té drejtén e vetévendosjes né formé té shtetit, ndérsa kéta té fundit
té drejtén ta mbajné provincén e Kosovés né kornizén e Serbisé. Arsyet historike, ose té drejtat
historike, jané njé koncept i vjetruar. Koncepti modern i vetévendosjes, i zhvilluar nga teoria
demokratike e Woodrow Wilson-it, ua mundéson shqiptaréve kosovaré té drejtén pér vetévendosje.
Sovraniteti shtetéror nuk éshté mé njé koncept absolut pérderisa ka lidhje drejtpérdrejt me
respektimin e té drejtave té njeriut. Edhe pse vetévendosja nuk mund té jeté né pajtueshméri me t&
drejtén ndérkombeétare, shqiptarét kosovaré e kané té drejtén e vetévendosjes dhe té shtetit té tyre
pérderisa kané gené té shtypur nga regjimi i Milosheviqit. Vetévendosja vazhdon té jeté njé koncept
radikal i késaj kohe dhe aplikimi i saj varet nga rasti né rast duke marré parasysh faktoré té
ndryshém.

